
河復大敗之殺其酋長十餘人擒斬虜無算馬哈木等乘

夜北遁遂班師還至飲馬河阿魯台遣頭目鎖住等來朝

言阿魯台有疾不能造朝　上遣使賜之米百石驢百匹

羊百牽別賜其部屬米五千石慰撫甚厚

　〈瓦剌三酋久蒙覆露　　旦叛道北誠不容已于討者至其絕塞而遁則弗窮追法抵而武不瓙矣〉

　〈阿魯台有疾遣使來朝雖未知其誠否而賞賚幷及其部下眞所請捐小惠以弭重患也　聖慮昔已遠已〉

八月車駕還北京○陳季擴伏誅

九月令支運轉漕

　〈制以蘇州幷山東兗州税糧𠏉濟室倉河南山東糧輸臨淸而沿江諸府州縣糧並陞南直𨽾衛所官軍于踓〉

　〈安運抵徐州京衛軍于徐州運抵德州各置倉收囤而山東河南官軍于德州運抵通州入　上令淮安瓜州〉

　〈補給脚價幷搬淺蘆蓆耗等費兑與軍運而各省軍各于附近水次領兌一年四次名爲支運〉

遣逮尙書蹇義學士黃淮諭德楊士奇洗馬楊漙芮善及

司經局正字金問等至中途有旨宥蹇義囘南京黃淮等

至北京並下獄尋宥楊士奇復職先是　上北征囘以

皇太子所遣使迎車駕緩且書奏失辭怒曰此輔導者之

咎也漢王高煦復𧮂之遂徵義等旣而義中道宥還淮先

至下獄次日士奇及金問繼至　上曰楊士奇姑宥之朕

未嘗識金問何以得侍東宮命法司鞫之尋召士奇至前

親問東宫事士奇叩頭言殿下孝敬誠至凡所稽遲皆臣

等之罪乃下士奇錦衣衛獄未幾特宥復職時金問詞連

--

漙等遂相繼下獄○榜葛剌國獻麒麟

　〈永樂中諸番進麒麟者三繼獻者麻林國阿丹國〉

十月江陰侯吳高有罪削爵爲民

十一月晉王濟熹有罪降爲庶人○命儒臣篡修五經四

書性理大全　上諭胡廣楊榮金幼孜曰五經四書皆聖

賢精義要道其傳註之外諸儒議論有發明餘蘊者爾等

采其切當之言增附于下其周程張朱諸君子性理之言

如太極圖通書西銘正蒙之類皆六經之羽翼然各自爲

書未有統會爾等亦別類聚成書務極精備庶幾以𡸁後

世命廣等總其事舉朝廷及在外敎官有學者同纂修開

館東華門外未幾成之　上親爲之序

乙未〈永樂十三年〉

正月前交趾參議解縉死于錦衣衛獄徙其家于邊

　〈按國史本傳稱縉文學書禮冠絕一時其爲人曠易無城府喜薦引士然少愼擇且所行多任情忽畧故及于〉

　〈罪死年四十七家徙遼東洪黎初始令赦囘天順目錄記　文皇初甚愛解縉之才置之翰林縉豪俊敢直言〉

　〈文皇欲征交趾縉謂自古羈縻之使通正朔時賓貢而已苦得其地不可以爲郡縣不聽　仁宗居東宫時〉

　〈文皇甚不喜而寵漢府縉謂不宜過寵致起覬覦　文皇遂怒謂離閒骨肉縉由此二諫得罪洎宣廟初漢府〉

　〈果反交趾亦叛悉如縉言若留于口宣時其事業當有可觀士奇輩遠不及也〉

二月會試天下貢士于北京命翰林修撰梁濳王洪爲考

試官取洪英等三百五十人

